
Erdi Aroan “Vasconica Lingua”  izenagaz ezagutu-
ten zan.

Naparroako Errege Santxo Jakintsuak Napartarren 
Izkuntza zala esan eban.

Zailla da euskotarren enda nozkoa dan jakitea eta 
era bardiñean euskera noiz sortu zala be.

Euskereak eztauka iñolako lotura edo antzik Europan 
itz egiten dan edozein izkuntzagaz. A.Campion 
Euskeralogoaren eritxian , euro-altaika ta ameri-
ketakoen artean ei datza.

 Bada filologoen artean ,FRAUCA abadea adibidez, 
gaurko egunez erabilten diran izkuntzen iturri ta 
sorburutzat, euskera onartzen dabenak.

 Parisen Antropologitzako Irakasle Andre Levefrek 
auxe esaten deusku: somiera,magyera ta turkoera 

ba dakigu noz sartu ziran indarrez Europan, baña 
EUSKEREA ta euskeraz egiten dabenak, noz asi ta 
kokatu ziran Sartaldeko Pirineotan Historia aurre-
tikoa da ta Antropologintza eta Etngrafiarentzat 
azaldu eziña.

 “Izkuntzak eta Endak” deritxon liburuko VI atelean 
auxe diño: “Euskerea Filologoentzat zorabiogarria 
dala . RECLUSEK ,barriz, itzen eraketa ta esaldie-
tako egitura erabat bakarra dala.

 Badira filólogo jakitun bat baño gehiago Esuskerea 
aztertzen ibillitakoak, izkuntza antzinetakotzat 
onartzen dabelako.

 Gizadiaren Arri –Aroaldikoa da antziñakotasunez, 
AITZ erroagaz osatutakoak diralako moztu, ebagi, 
adierazten daben itz guztiak.

Agustin Arrien

Euskotarren  izkuntza
Euskotarren berezko izkuntza ,ez da erderea , ez eta frantzera be.
Euren izkerea, Euskotar askok erabilten dauen euskerea, da.


